
GOUVENE CUOMO ANONSE LANSMAN $2 MILYON DOLA ENVESTISMAN POU
SIPOTE KWASANS MWBE AK TI BIZNIS

Bourad lajan prale nan antrepriz wot teknoloji sétifiye nan Eta New York ki fenk
ap louvri epi ki se pou fanm ak minorite

Gouveéne Andrew M. Cuomo jodi a te anonse lansman yon Fon Envestiman MWBE $2
milyon dola pou founi lajan demaraj pou biznis ki se pwopriyete fanm ak minorite
(MWBE). Antrepriz kapital-risk ki baze nan Rochester, Excell Partners, pral jere lajan
an, ki pral ale nan envestisman nan konpayi MWBE wot teknoloji kap louvri epi ki gen
kokenn posiblite kwasans nan Eta New York.

‘Lansman premye lajan envestisman nan stil sa pral ede ogmante posiblite pou biznis
minorite ak fanm nan New York epi ede sekté enpotan ak esansyél sa nan ekonomi eta
a devlope,” te deklare Gouvéne Cuomo. “Sou administrasyon sa, gwo pa fét pou sipote
biznis sa yo epi ankouraje divesite nan sekté prive a, epi nouvo lajan sa pral ede anpil
nan fé benefis sa yo vin pémanan ak nan bati yon fiti pi bél pou New York.”

Fon Envestisman MWBE Empire State Development lan se yon lajan envestisman
kapital ki te kreye pou sipote inovasyon, kreyasyon dyob, ak antrepriz kap devlope vit
atrave Eta a. Apati Fon an, Excell pral envesti nan MWBE ki fenk ap louvri
prensipalman nan teknoloji kap parét yo. Konpayi an pral fé envestisman demaraj ak
anvan demaraj nan antrepriz kap louvri, ak yon atansyon espesyal nan domén materyel
moden, teknoloji pwop, syans lavi ak aparéy medikal.

Prezidan Direkte Jeneral & Komisyoneé Empire State Development lan, Howard
Zemsky, te di konsa, “Bourad lajan yo bay Excell Partners pou jesyon nouvo Fon
Envestisman MWBE Eta a pral pote asistans espesyal pou biznis ki se pwopriyete fanm
ak minorite. Excell Partners gen yon esperyans solid nan envestiman nan faz anvan
demaraj konpayi wot teknoloji kap louvri pou ede yo devlope epi reyisi nan Eta New
York. Nou espere lajan sa pral yon resous anplis pou antreprené, kap ankouraje
espansyon ak kreyasyon dyob atrave eta a.”

Envestisman $2 milyon Eta New York nan Excell Partners mete envestisman jeneral
antrepriz la nan ti bizniz rejyonal nan plis pase $14 milyon. Excell te chwazi tou antanke

yon patisipan nan pwogram envestisman New York State Innovation Venture Capital
Fund ak Innovate NY FUnd.

Direkté Jeneral Excell la, Theresa Mazzullo, te di konsa, “Mwen di bravo pou Gouvéné
Cuomo pou kreyasyon yon lajan envestisman ki konsantre sou biznis deviopman wot
teknoloji ki se pwopriyete fanm ak minorite. Excell fyé yo chwazi | pou jere lajan enpotan
sa, epi nou espere travay ak anpil patené nou yo atrave eta a pou | ka reyisi.”

Lide Majorite Asanble Eta New York la, Joseph Morelle, te di konsa, “Grasa sip6 ak
espetiz Excell Partners, premye bourad lajan enpotan anpil sa pral ogmante posiblite ki
genyen pou kwasans nan ekonomi inovasyon eta nou an. Sa k pi enpotan anko, biznis
kap louvri ki se pwopriyete minorite ak fanm pral gen chans pou yo jwenn bourad lajan
enpotan anpil ki pral pémét yo jwenn zouti ak resous yo bezwen yo pou devlope ak fe
konpetisyon nan mache mondyal la.” Morelle te remésye tou Gouvéné Cuomo, “déske i
kontinye envesti nan kapasite plizyé antreprené kap travay di pou ede bati yon New
York pi djanm.”

Senaté Joe Robach te di konsa, “Mwen fyé pou m sipote tou bourad lajan ki pral ede
biznis minorite ak fanm, sitou nan sekté wot teknoloji kap devlope rapid la. Paske mwen
konn Theresa Mazzullo depi plizyé lane, epi paske mwen konnen esperyans ak
repitasyon san tach Excell Partners, mwen rete kwé pa gen pi bon antrepriz pou jere
lajan sa ki pou kreye dydb. Eta New York ak rejyon Rochester ap vinn rapid vit lidé nan
kreyasyon dyob wot teknoloji, itilizasyon mendév byen kalifye nou an, epi mwen séten
sa pral yon patenarya reyisi.”

Fon Envestisman MWBE a fé pati estrateji deviopman ekonomik jeneral Gouvéné
Cuomo a pou asiste antrepriz ki fenk louvri epi ki gen kwasans rapids. Gouvene a te
lanse Fon Kapital Risk Innovasyon Eta New York $50 milyon dola nan mwa desanm
2014 pou sipote antreprené yo kap fé tranzisyon soti nan rechéch pou rantre nan
mache a, epi rekonpanse yo pou yo ka rete epi devlope biznis yo nan New York. Fon an
te ogmante lotre jou rive $100 milyon. Anplis, ESD pral jere tou pwogram Innovate NY
Eta a, yon kapital risk pou demaraj ki rive $45 milyon pou sipote inovasyon, kreyasyon
dyob ak antrepriz ki gen kwasans rapid atravé eta a. Pwogram Innovate NY la sipoze
leve plis pase $450 milyon nan envestisman prive anplis pou ti biznis.

